Urden reqglescha la convivenza 1

1. E quai la vita?

scumond da scumond da scumond dad
far bogn far canera ir cun velo
scumond da scumond da scumond

dar ballape passar sin il pastget [ da parcar

¢ Nua pudessan nus entupar questas tavlas da scumond?
e Cura fissi bun da metter questas tavlas. Argumentescha!

2. Nossa vita e ordinada da scumonds, leschas e cunvegnas.

e Tschertga auters scumonds e leschas e fa atgnas tavlas sin palpiri da dissegn.
Lavura cun tia vischina u cun tes vischin, mintga gruppa fa 6 exempels.

3. Per chapir scumonds e leschas duvrain nus savens simbols.
lls simbols ston esser fatgs uschia che scadin als chapescha, er umans d'in auter
linguatg.

Declera quests simbols e scriva sutvi lur muntada.
e Tschertga anc ulteriurs simbols. Discuta els cun tes vischin. A la fin preschantas ti
tes exempels a la classa.

4. Segns e simbols en scola

Er en il mintgadi da scola entaup’ ins savens simbols e segns.

Sin il computer chattais vus per exempel il suandant simbol: U

&

El pudess muntar: “Suttastritga en il proxim text ils messadis impurtants.”
Il segn dal scalin inditgescha il cumenzament e la fin da I'instrucziun.

e Inventai tals simbols per vossa classa! Dissegnai els sin in chartun! Pendai
els vi da la paraid da la stanza e duvrai els en l'instrucziun da mintgadi!

e Tge segns acustics u segns cun il maun vegnan er duvrads tranter il
magister ed ils scolars. Datti era tals segns che ti dovras en il contact cun

tes

conscolars? Notescha e declera els!

5. Scumonds

Segiramain es ti era gia sta agita pervia da scumonds — sco mintgin da nus. Legia

ils suandants dus exempels:

Sandra e Tim visitan communablamain
cun lur geniturs in’ onda en l'ospital. Per
ch’els n’hajan betg lungurus, han ils
uffants prendi cun els ina balla. lIs
geniturs han sustegni questa idea ed
han ditg: La datti franc in grondius plaz,
sin il qual vus pudais dar balla.” Sandra
e Tim én stads in mument tar I'onda,
'han salida ed han discurri cun ella.
Suenter en els sa mess sin via per ir sin
il pra da 'ospital. Cur ch’els én ids enturn
la chantunada han els vis la suandanta
tavla:

Uwe e Lena visitan communablamain
cun lur geniturs in’ onda che abita en ina
chasa da pliras famiglias. Els han prendi
cun els il nov gieu da boccia ed in gieu
da bittar. Suenter il café cumenzan ils
creschids a raquintar da temps passads.
Uwe e Lena han lungurus. Els prendan
lur gieus e van or il liber. Tranter las
chasas autas e in pra schuber ch’e tgira
cun quita. Sin il pra hai er bancs. Cur
ch’els prendan la via per ir tar il pra han
els vis la suandanta tavla:

Dar gieus e far
canera e
scumandal!

- Co manegias ch’ils
dus uffants reageschan?

- E tenor tai la tabla
giustifitgada en quest
lien?

- Notescha tge che pudess capitar, sche la tavla na fiss betg la!

6. Picnic
In lajet circumda cun guaud; dad ina vart in pra cun bleras
plantas; a dretga da quel in grip spundiv; da l'autra vart ina pali; flurs ed erva
rara; blers animals, cunzunt insects ed utschels; l'aua clera e schubra.

Far bogn ed ir cun
bartga n’e betg lubi !

En differents lieus da quest bellezza
lieu stattan las suandantas tavlas:

Igl € in di da bell’ aura. Signur Maier rasa gist ora ina cultra sut ina planta. El
vul far in picnic cun sia famiglia. Casualmain chamina natiers il selvicultur che
tgira quest guaud. Immediatamain sa drizza el a signur Maier...

- Co pudess il discurs tranter la famiglia Maier ed il selvicultur tunar? Scriva el!

- Tschertga motivs che pledan per u encunter in tal scumond!

per: encunter:

7. Observar criticamain cumonds e scumonds

| dat bleras situaziuns, nua che cumonds e scumonds en inditgads. | dat
dentant er situaziun, nua che cumonds e scumonds én fauss ubain

danvanz.

* Noda en la tabella: gist (g), danvanz (d) ubain fauss (f) ed

argumentescha!

Situaziun

Cumond

Parcadi avant la posta

Durada da parcar max. 15 min.

Parcadi avant il bogn

Durada da parcar max. 30 min.

Parcadi avant il supermartga

Lubi da parcar

Tschajera grossa

Envidar la glisch da tschajera
davosvart

Autostrada a trais vials

Scumond general da surpassar

Traject da muntogna plain curvas

Scumond da surpassar

Battarias vidas en il Walkman Battarias én ruments spezials

Plazza da grillar a I'ur dal guaud Lubi da grillar

8 Scola - ambient da viver

% Noda trais reglas che fan senn e trais reglas absurdas en il mintgadi da scola. Fa
stim dals differents puntgs da vista dal magister e dal scolar. Discurra surlonder.

Fa senn Na fa betg senn

¢ Er en famiglia datti reglas che fan senn e reglas che na fan betg senn.
Cumpareglia intginas da questas reglas. Fa er qua stim dals differents puntgs da
vista dals commembers da la famiglia.

Di da festa per Fabian

“Tar nus e tut fixa e regla. Jau na poss mai far quai che jau vi!” Fabian - che ha 12
onns - sa vilenta puspe ina giada da las prescripziuns da sia mamma.

“Bun, mes char”, di la mamma suenter ch’ella ha studegia in mument, “damaun na
datti pia naginas prescripziuns. Ti pos far tge che ti vuls.” Avant che ir a durmir &
Fabian tut gnervus.” El pensa: “Damaun dorm jau fin mezdi e na ma lasch disturbar
da nagin e da nagut.” L'auter di, a las 10. 37, ha Fabian il venter che sgarguglia. Cun
stenta e fadia sa ruschna el or da letg e va en pigiama or en cuschina. Patgific, da
betg stuair sa vestgir immediat. EI guarda en il chanaster dal paun? Vid, nundir
paunins frestgs. Malcuntent avra el la frestgera: nagin latg, nagin suc. “Nua é
I'ensolver?” Cloma el en stiva. “Jau n’hai betg savi che ti vuls mangiar”, respunda la
mamma amiaivlamain, “ed jau na vuless er betg prescriver tge che ti stos mangiar.
Dal rest, tes ami Dennis ha telefona. El € i cun ses frar a far bogn. Ti duajas er
vegnir.” “Pertge na m’has betg clama?”, reproscha Fabian a la mamma. “Jau hai
pensa che ti veglias durmir e n’hai betg vuli disturbar, oz che ti pos far tge che ti
vuls,” di la mamma surprendida. Fabian rampluna anc in mument en cuschina e
tugna: “Lura mangel jau pia flocs da graun”. El sto ir giu en tschaler per latg e cur
ch’el vegn ensi constatescha el ch’il pachet da flocs € vid e sto turnar engiu anc ina
giada.

Plaunet cumenza el a vegnir vilaus: “Sa lavar — na; lavar ils dents — na; metter giu da
maisa — na. “Spert far la tastga da bogn. Diavel, nua ha el la bursa? Finalmain curra
el a la fermada dal bus e vesa gist che quel scappa davos la storta vi. “Ah,
atgnamain n'aveva jau gnanc bler tschaffen d'ir a far bogn”, emprova el da sa
quietar. “Oz che jau poss far tge che jau vi, fissi bain ridicul d’ir a far bogn. Quai poss
jau far adina!” Fabian turna a chasa. La garascha € vida. lls geniturs én simplamain
ids insanua senza dir ad el. Ina clav n’ha el betg, perquai ch’el n’ha betg sa cunvegni
cun ils geniturs, sco quai ch’igl e usita. Pia stat Fabian malpazientamain baud sin la
terrassa e baud davant chasa e spetga. Nagut ch’el avess tschaffen da far n’al vegn
endament. Ed ils geniturs na vegnan e na vegnan betg... Ussa ha el be pli fom.
Mabain, almain raps ha el; uschia va el giu en la buda da pommes frites. El emposta
ina purziun dubla da tartuffels frittads cun ketchup ed ina liongia da curry, latiers ina
cola, tut chaussas che ses geniturs n’han betg gugent ch’el mangia. Suenter avair
mangia sa senta el meglier, pero el é plaite.

Pir suenter las 21.00 arrivan finalmain ils geniturs a chasa. Il bab avra la porta e di
indifferentamain: “Nus n’avain betg vuli cumandar da prender la clav.” Lura sa
mettan ils geniturs en stiva davant la televisiun e raquintan da la spassegiada tar il
tat e la tatta. Fabian é sulet or en suler. El va en cuschina. La én anc ils flocs tatgads
en la cuppina ed ina mustga che litga vidlunder. Cur ch’el avra la frestgera vesa el
dus caums ch’én bain plains ed in caum ch’e vid. Sin quel statti “per Fabian”. “Tge
filistuccas avais fatg or en la frestgera?” cloma Fabian da vila vers la stiva. “Tgi che
po far tge ch’el vul, sto er cumprar en quai ch’el vul,” di il bab quietamain. Fabian va
resigna e cun pass grevs en sia chombra. La e er tut lascha star uschia sco quai
ch’el ha lascha la damaun. “Tge tup di”, pensa el. Lungurus ési sta, tut ses daners da
satg ha el duvra e la tatta avess el er visita gugent. El suspira profundamain, sa
volva e va plaunet vers la stiva.

- Co avessas ti passenta in tal di?
- Co pudess tunar il discurs che Fabian fa a la fin cun ses geniturs?

10. Inascolasenzareglas
Dapertut nua che umans én ensemen basegni in urden che reglescha la
convivenza. Sche quest urden manca, u sche insatgi na sa tegna betg
londervi, datti caos.
T'imaginescha ch’i na dess nagin urden e naginas reglas en tia scola.
Dissegna in maletg cun si tge ch’i pudess tut succeder durant ina lecziun.
Lavura cun nivlettas da dicurs!

11. Scolada pli baud

Extract d'in urden da scola da la 2. mesadad dal 19. tschientaner. Translata
en noss linguatg pon ins leger il suandant.

Urden general da scola enturn 1880

La sala da scola vegna averta uschespert ch’i tutga da messa.
lls uffants deponan lur chaussas da scola e van immediat en baselgia.

A la fin da la messa maina il magister ils uffants — dus e dus, I'emprim ils
mats, alura las mattatschas — en la sala da scola.

En scola sesan ils mats da la vart dretga, las mattatschas da la vart sanestra.

Il mat che ha da metter en pigna dastga seser durant la messa sin il palanca
da I'orgla per ch’el possia ir ad uras a metter en pigna.

Far frunt cun pleds u cun acziuns cunter persunas (spezialmain magisters e
plevon) e lur ordinaziuns, vegna chastia.

Explitga ils singuls puncts da l'urden da scola.
Tgenin punct vala anc 0z?

Tge conclusiun pon ins trair en connex cun reglas ed urdens?

Reglas sa midan
En blers champs da la vita sa cumportan ils umans d’ozendi tut auter che pli baud.
Gist en chaussas da I'ambient chatt’'ins blers exempels per quai.

Dismessa da rument:

1980:

i e
Restmall === —

- Rapporta davart la dismessa da rument da I'onn 1980 e 1998.

- Declera la differenza dals containers.

- Pertge e l'urden da la dismessa da rument da pli baud sa mida?
Cumportaments midads:

- Cumpareglia ils cumportaments da pli baud cun quels d’ozendi.
- Scriva las ponderaziuns en la tabella.

Pli baud Ozendi

La sonda vegniva lava l'auto sin la via | L'auto dastga vegnir lava be sin plazzas
avant chasa; tgi che aveva temp, |fixadas sco lavandaria d’autos.
vegniva sperasvia per dar ina discurrida.

-Discurri pertge ch’i ha da midadas.

-Tschertgai auters cumportaments da pli baud che na vegnan betg pli pratitgads
ozendi u ch’én schizunt scumandads e scrivai els en ina tabella!

Susanna S. Schanetg —in cas per il detectiv da la protecziun da I’ambient?

Enconuschas ti la Susana S. Schanetg che viva per il mund en e na patratga betg vi
da 'ambient?

La damaun cur ch’ella leva, va ella directamain en cuschina. Ella avra las fanestras
per laschar entrar I'aria frestga e metta en il radio usche dad aut ch’ella al auda er
anc sut la duscha. Per far la duscha ha ella bunamain 30 minutas. Ella dovra
natiralmain tut la cosmetica pussaivla, sco schampo, gel per far la duscha,
vapurisader per ils chavels, e quai en gronda quantitad. Tut las savurs da la notg
ston svanir per cumenzar libramain il nov di.

Susanna S. Schanetg ha gugent paunins frestgs. Perquai va ella mintga damaun tar
il furner. Quel stat mo var 200 meters davent da I'abitaziun da Susanna, ma ella va
tuttina cun l'auto. Per far prescha na serra ella betg giu il motor durant ch’ella va en
butia, cunzunt I'enviern betg, uschia cumenzi plaunet a stgaudar en l'auto ed ella na
sto betg schelar. Cur che Susanna turna a chasa e il café gia fatg, la platta
automatica e en funcziun ed al tegna chaud, per cas che quai dura ina giada u l'autra

pli ditg.

Suenter che Susanna ha bavi il café metta ella la vaschella bain en la maschina da
lavar giu, agiunscha pulvra da lavar giu e pulvra da derschentar, metta en funcziun la
maschina e fatg ési. Susanna é er spargnusa. Pli gugent laschar ir pli savens la
maschina che avair ina stgaffa plain vaschella. Ultra da quai e la vaschella bella
netta cur ch’ella returna a chasa la saira.

Durant la pausa da mezdi va Susanna gugent en il parc. Il pli gugent va ella tar il
biotop, nua ch’i dat da tuttas sorts utschels. A las andas pavla ella tochins da paun
vegl, er sch’i stat scrit sin in placat: scumanda da pavlar ils utschels. Mo in zic paun
na fa nagut e las andas sa fan natiers cun in cratschlim. Quai plascha a Susanna.

La buttiglia da pet ed ils palpiris da sia marenda lascha ella simplamain star sin il
banc. Insatgi dismetta lura schon il rument.

Cun ses esser senza schanetg emblida Susanna mintgatant vi il temp e pir il davos
mument constatescha ella ch’ella sto festinar per arrivar ad ura a la plazza da lavur.
Ella curra tras las eras da flurs e traversa il pastget. Per il solit arriva ella tant
enavant punctualmain a lavur.

- Descriva il decurs da I'avantmezdi da Susanna S. Schanetg.

- Suttastritga tge che ti avessas da reclamar en connex cun il sa depurtar da
Susanna S. Schanetg, sche ti fissas detectiv da la protecziun da I'ambient.
Argumentescha tia critica.

- Enconuschas ti insatgi che sa deporta uschia sco Susanna S. Schanetg?

- Cuntinuescha cun descriver il decurs dal di da Susanna Senza-Schanetg. Co
vegn ella a sa depurtar, cur ch’ella turna a chasa suenter la lavur.

- Descriva anc ina giada il decurs dal di da Susanna Schanetg, e quai uschia
ch’il detectiv da 'ambient n’avess da crititgar nagut.

Responsabladad per I'ambient

Cunzunt tar 'ambient fai basegn da fixar bleras reglas e prescripziuns per proteger la
natira ed ils umans.

° Tschantschai e discutai davart ils suandants titels publitgads en gasettas e revistas.

Mar dal Nord

Ils vischins da la Mar dal Nord surdovran lur mar cun pestgar,
ladar las rivas ed impestar il territori cun ieli e cun metals grevs.

Chemicalias nuschaivlas per Mort da peschs misteriusa

I'ozon vegnan dismessas _ _
TRUN-SURSELVA. Tras ina muria
SANJOSE.RTR. 21 400 tonnas da da peschs misteriusa en morts en
chemicalias nuschaivlas per I'ozon ston la tratga da peschs a Trun

vesnir d1§messas fin 'onn 2001. A questa (Surselva) passa 15 000 peschs.
decisiun en sa cunvegnids 164 pajais a

chaschun da I'inscunter en connex cun
I'ozon a Costa Rica.

FAST FOOD

En la Germania flurescha la fatschenta da restaurants express. Ma
ils scienziads admoneschan da las vivondas cun bler grass.

Tgi che vul s’engaschar per 'ambient e per la protecziun da la natira sto
cumenzar I'emprim tar sasez

10

1.

9 Tips per proteger 'aua

Cun far ina curta duscha empé d’in bogn en la bognera plaina, pon ins spargnar
circa 120 liters aua.

Cun in sistem d’eleger - mintgamai 3 resp. 9 liters aua per derschentar la tualetta
-spargn’ins en ina chasada da 4 persunas fin 20 000 liter aua 'onn.

Sch’ina spina d’aua dagutta dovra quai circa 150 liters aua al mais.

Mettai en funcziun las maschinas da lavar giu e da lavar pir cur ch’ellas en
plainas.

Ruments da materia cumpacta (bastunets da vatta, protegiaslips e.u.v) na tutgan
betg en la tualetta.

Medicaments vegls ston adina vegnir dismess a I'apoteca.

Rests da spaisas, ruments da cuschina, ieli da frittar na dastgan betg vegnir
bittads en ils scul.

Meds da nettegiar duain vegnir duvrads en moda spargnusa.

Colurs, vernischs e dissolvents na dastgan mai vegnir bittads en il scul.

°Tschertgai 10 differents tips a favur da I'ambient: p.ex. evitar ruments, sortir
ruments, proteger I'aria u manischar en scola en moda favuraivla per 'ambient.

°Tagliai ora ils tips, als tatgai sin in chartun ed al pendai si en vossa stanza da scola.
Vus pudais er crear agens carnets cun tips per 'ambient, maletgs e fotografias.
Forsa pudais vus vender quels sco infurmaziun a la proxima festa da scola.



